
18. 19. Kap.
61
Evangelium.





taddašgođi su, ja celki: mavsa munji vælggad!

29 De su balvvalusa guoibme su julgi ouddi luoitadi, ja rokkadallašgođi sust, ja celki: læǥe vuordevaš! ja buokrakkan dunji mavsam.

30 Mutto i aiggom; mutto vulgi, ja giddagassi su bijai, dassači go mavsai maid vælgolaš læi.

31 Mutto go su balvvalusa guoimek oidne, mi dakkujuvvum læi, de si sagga morraši šadde; ja botte, ja hærrasæsek almostatte buok, mi dakkujuvvum læi.

32 De su hærra auddasis su ravkai, ja sunji celki: bahha balvvalægje! obba vælge dunji luittim, go must adnogottik.

33 Ikgo balvvalusa guoibmad maida armetet galggam, nuftgo mongis du armetim.

34 Ja su hærra sutai, ja givsedegji gitti su addi, dassači go buokrak mavsai, maid sunji vælgolaš læi.

35 Nuft maida almalaš aččam din vuosstai dakka, jos vaimoinædek æppet di andagassi adde, ješgutteg velljasis su mæddadusas.



19. Kapittal.




1 Ja dappatuvui, go Jesus daid sanides loaftam læi, de Galilæast vulgi, ja Judæa rajaidi bođi dom bællai Jordan.

2 Ja ædnag olbmuk čuovodæmen legje su, ja son buorredi sin dam baikest.

3 Ja pharisæalaǯak su lusa botte, gæččališgotte su, ja sunji celkke: lægo boadnjai lovalaš akkas hilggot færra man ašše ditti?

